
(It-tip ta' proċedura jiddependi mill-bażi legali proposta mill-Kummissjoni.)

Emendi għal test leġiżlattiv

Fl-emendi li jsiru mill-Parlament, it-test emendat huwa indikat b' tipa 
qawwija korsiva. Test korsiv normali huwa indikazzjoni għas-servizzi tekniċi 
li turi partijiet tat-test leġiżlattiv li għalihom qed tkun proposta korrezzjoni 
bl-iskop li tgħin fil-preparazzjoni tat-test finali (pereżempju, żbalji ovvji jew 
nuqqasijiet f'verżjoni lingwistika minnhom).  Il-korrezzjonijiet proposti huma 
suġġetti għall-qbil tas-servizzi tekniċi involuti.

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta għal regolament tal-Kunsill li jirrigwarda l-konklużjoni tal-Ftehim tas-
Sħubija dwar is-Sajd bejn il-Komunità Ewropea u r-Repubblika tal-Możambik 
(COM(2007)0472 – C6-0284/2007 – 2007/0170(CNS))

(Proċedura ta' konsultazzjoni)

Il-Parlament Ewropew,

– wara li kkunsidra l-proposta għal regolament tal-Kunsill (COM(2007)0472)1

– wara li kkunsidra l-Artikolu 37 u l-Artikolu 300(2), l-ewwel subparagrafu tat-Trattat KE,

– wara li kkunsidra l-Artikolu 300(3), l-ewwel subparagrafu, tat-Trattat KE skond liema 
Artikolu ġie kkonsultat mill-Kunsill (C6-0284/2007),

– wara li kkunsidra l-Artikoli 51 u 83(7) tar-Regoli ta' Proċedura tiegħu, 

 wara li kkunsidra r-rapport tal-Kumitat għas-Sajd u l-opinjonijiet tal-Kumitat għall-
Iżvilupp u tal-Kumitat għall-Baġit (A6-0404/2007),

1. Japprova proposta għal deċiżjoni tal-Kunsill kif emendata u japprova l-konklużjoni tal-
ftehim;

2. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-
Kunsill u lill-Kummissjoni u lill-gvernijiet u l-parlamenti ta' l-Istati Membri u tar-
Repubblika tal-Możambik.

Test propost mill-Kummissjoni Emendi mill-Parlament

Emenda 1
Premessa 2 a (ġdida)

(2a) Il-kontribuzzjoni finanzjarja tal-
Komunità Ewropea għandha tintuża 
għall-iżvilupp tal-popolazzjonijiet kostali 
li jgħixu mis-sajd u fuq il-ħolqien ta' 
impriżi industrijali żgħar ta' l-iffriżar u l-
ipproċessar tal-ħut fuq livell lokali;

Emenda 2

1 Għadu mhux ippubblikat fil-ĠU.



RR\691483MT.doc 5/21 PE 393.928v02-00

MT

Premessa 2 b (ġdida)

(2 b) Huwa importanti li titjieb l-
informazzjoni pprovduta lill-Parlament 
Ewropew. Il-Kummissjoni għal dan il-
għan għandha tibgħat il-konklużjonijiet 
tal-laqgħat tal-Kumitat Konġunt imsemmi 
fl-Artikolu 9 tal-ftehima.

Ġustifikazzjoni

Din l-emenda tenfasizza l-ħtieġa li tiġi pprovduta informazzjoni xierqa lill-Parlament 
Ewropew biex jevalwa l-ftehim.

Emenda 3
Artikolu 3, subparagrafu 1 a (ġdid)

Il-Kummissjoni tevalwa kull sena r-rispett 
ta' l-obbligu ta' notifika tal-qabdiet mill-
Istati Membri li l-bastimenti tagħhom 
qeghdin f'dan il-protokoll.  Meta dan l-
obbligu ma jintlaħaqx, il-Kummissjoni ma 
tilqax it-talbiet tagħhom għal liċenzja tas-
sajd għas-sena ta' wara.  

Ġustifikazzjoni

Il-bastimenti li ma jikkonformawx mar-rekwiżit l-aktar bażiku, jiġifieri li jirrappurtaw dak li 
jaqbdu, m'għandhomx jibbenefikaw minn għajnuna finanzjarja mill-UE. 

Emenda 4
Artikolu 3 a (ġdid)

Artikolu 3a
Ta' kull sena l-Kummissjoni tirrapporta 
lill-Parlament Ewropew u lill-Kunsill dwar 
ir-riżultati tal-programm settorjali 
plurijennali msemmi fl-Artikolu 7 tal-
Protokoll.

Ġustifikazzjoni

Sabiex tevalwa jekk il-kumpens imħallas mill-UE jinżammx kont xieraq tiegħu u fil-fatt 
jippromwovi l-użu sostenibbli tar-riżorsi tas-sajd fil-Możambik, il-Kummissjoni għandha ta' 

kull sena tirrapporta lill-Parlament.

Emenda 5
Artikolu 3 b (ġdid)

Artikolu 3 b
Il-Kummissjoni għandha tibgħat il-
konklużjonijiet tal-laqgħat tal-Kumitat 
Konġunt imsemmi fl-Artikolu 9 tal-
ftehima.

Emenda 6
Artikolu 3 c (ġdid)

Artikolu 3 c
Matul l-aħħar sena tal-validità tal-
Protokoll u qabel ma jiġi konkluż ieħor li 
jġeddu, il-Kummissjoni għandha 
tippreżenta lill-Parlament Ewropew u lill-
Kunsill rapport dwar l-applikazzjoni tal-
ftehim u dwar il-kundizzjonijiet li bihom 
il-ftehim ġie implimentat.

Ġustifikazzjoni

Qabel il-konklużjoni ta’ kwalunkwe ftehim ġdid, il-Kummissjoni għandha titlob lill-
awtoritajiet ta’ l-Istat li miegħu tkun mexxiet negozjati biex jipprovdilha informazzjoni li fuq 
il-bażi tagħha l-Kummissjoni tippreżenta rapport ta’ evalwazzjoni ġenerali lill-Parlament u 
lill-Kunsill.

Emenda 7
Artikolu 3 d (ġdid)

Artikolu 3 d
Fuq il-bażi tar-rapport imsemmi fl-
Artikolu 3a u wara konsultazzjoni mal-
Parlament Ewropew, il-Kunsill għandu 
jagħti lill-Kummissjoni, jekk ikun il-każ, 
mandat ta’ negozjar għall-adozzjoni ta’ 
protokoll ġdid.

Ġustifikazzjoni

Ikun biss fid-dawl tar-rapport ta’ evalwazzjoni dwar l-applikazzjoni tal-ftehim tas-sajd li l-
Parlament Ewropew u l-Kunsill ikun jistgħu jassolvu ruħhom mill-obbligi rispettivi tagħhom.

MEMORANDUM TA’ SPJEGAZZJONI

Daħla

Ir-relazzjonijiet fil-qasam tas-sajd bejn il-Komunità Ewropea u r-Repubblika tal-Możambik 
ilhom jeżistu ħafna. 

L-ewwel ftehim ta’ sajd bejn iż-żewġ partijiet, li daħal fis-seħħ fl-1987, kien joffri lis-sidien 
tal-bastimenti Komunitarji opportunitajiet ta’ sajd għall-gambli u għat-tonn, b'kumpens 
finanzjarju bħala skambju.

F’Ottubru 2002, ġie inizjalat ftehim ġdid. Flimkien mal-protokoll anness miegħu, dan il-
ftehim daħal fis-seħħ fis-7 ta’ Jannar 2004 għal perjodu ta’ tliet snin.

Issa, fil-21 ta' Diċembru 2006, il-Komunità innegozjat u inizjalat ftehim li jagħti 
opportunitajiet ta' sajd lis-sajjieda Komunitarji fiz-zona tas-sajd tal-Możambik. 

Flimkien mal-protokoll u l-anness tiegħu, il-ftehim huwa għal perjodu ta’ ħames snin (li jista’ 
jiġi mġedded) minn meta jidħol fis-seħħ.

Fid-data tad-dħul fis-seħħ tiegħu, dan il-ftehim jabbroga u jissostitwixxi l-ftehim 
KE/Możambik li jirrigwardja s-sajd ‘il barra mill-kosta tal-Możambik, kif ukoll il-protokoll 
relatat miegħu.

Dan il-protokoll il-ġdid jimmira lejn sajd responsabbli u sostenibbli u jippermetti l-iżvilupp 
ta’ relazzjonijiet ta’ sħubija ibbażati fuq ir-rispett lejn id-dispożizzjonijiet leġiżlattivi u r-
regolamenti li huma fis-seħħ fil-Możambik fil-qasam tas-sajd.

L-għan ewlieni tiegħu, fil-fatt hu li jsaħħaħ il-koperazzjoni bejn il-Komunita Ewropea u l-
Możambik.  B’mod partikolari se jinkoraġixxi l-koperazzjoni ekonomika, xjentifika u teknika 
fil-qasam tas-sajd u fl-oqsma kollha konnessi miegħu, sabiex jiġi stabbilit qafas ta' sħubija li 
jippermetti l-iżvilupp ta' politika tas-sajd sostenibbli u l-użu responsabbli tar-riżorsi tas-sajd, 
fl-interess taż-żewġ partijiet.

Fir-rigward tal-possibilitajiet ta' sajd għall-bastimenti tal-KE, 44 bastimenti tas-sajd bil-purse 
seines u 45-il bastiment tas-sajd bil-konzijiet tal-wiċċ se jitħallew jistadu.

Il-Protokoll jistabbilixxi tunnellaġġ ta’ referenza ta’ 10 000 tunnellata ta’ tonn fis-sena. Huwa 
stabbilit li l-isforz tas-sajd tal-KE fiż-ZEE tal-Możambik jeħtieġ li jkun konformi mal-
valutazzjonijiet xierqa ta' l-istokkijiet tat-tonn ibbażati fuq kriterji xjentifiċi, fosthom l-istudji 
xjentifiċi li jagħmel il-Kumitat għat-Tonn ta' l-Oċean Indjan (IOTC).

Il-kumpens finanzjarju jiżdied għal 900,000 EUR, li għandhom jitħallsu kull sena mill-
Komunità matul il-perjodu ta’ l-applikazzjoni tal-Protokoll.

Din se tiġi allokata kompletament għall-appoġġ u l-implimentazzjoni ta' l-inizjattivi meħuda 
fil-kuntest tal-politika settorjali tas-sajd imħejjija mill-Gvern tal-Możambik.

Elementi prinċipali tal-Ftehim 

L-opportunitajiet ta’ sajd: 

Kategorija tas-sajd: Tip ta' bastiment Stat membru Il-Liċenzji 

Spanja 23
Franza 20

Sajd għat-tonn Bastimenti tas-sajd bit-tartarun (44)

L-Italja 1

Spanja 21

Franza 15

Il-Portugal 7

Sajd għat-tonn Skuni li jistadu bil-konż tal-wiċċ (45)

Ir-Renju Unit 2

Il-kumpens finanzjarju

L-ammont totali ta’ 900,000 EUR jitħallas kull sena mill-Komunità matul il-perjodu ta' 
applikazzjoni tal-Protokoll. 

Il-kontribuzzjoni finanzjarja tikkonsisti f’ammont ta’ 650,000 EUR fis-sena ekwivalenti għal 
tunnellaġġ ta' referenza ta' 10,000 tunnellata fis-sena, kif ukoll minn ammont speċifiku ta' 
EUR 250,000 fis-sena, allokati għall-għajnuna u l-implimentazzjoni tal-politika settorjali tas-
sajd tal-Możambik. 

Jekk il-kwantità totali ta' ħut maqbuda mill-bastimenti Komunitarji fl-ilmijiet tal-Możambik 
teċċedi t-tunnellaġġ ta' referenza, l-ammont tal-kontribuzzjoni finanzjarja għandu jiżdied 
b'EUR 65 għal kull tunnellata supplimentari li tinqabad. Madankollu, l-ammont annwali totali 
mħallas mill-Kommunità m'għandux jaqbeż id-doppju ta' l-ammont ekwivalenti għat-
tunnellaġġ ta' referenza (ta' EUR 1 300 000). Meta l-kwantitajiet maqbuda mill-bastimenti 
Komunitarji jeċċedu l-kwantitajiet li jikkorrispondu għad-doppju ta' l-ammont totali annwali, 
l-ammont dovut għall-kwantità li teċċedi dak il-limitu, ikun imħallas is-sena ta' wara. 

Il-ħlas tal-kontribuzzjoni finanzjarja skond il-paragrafu 1 għandu jsir sa mhux aktar tard mill-
31 ta' Ottubru 2007 għall-ewwel sena u sa mhux aktar tard mill-15 ta’ Jannar 2008, 2009, 
2010, 2011 għas-snin ta' wara. 

L-awtoritajiet tal-Możambik għandhom diskrezzjoni sħiħa dwar l-użu ta' dan il-kumpens 
finanzjarju. 

Il-miżuri ppjanati biex jippromwovu is-settur tas-sajd fil-Możambik u l-ġestjoni sostenibbli 
tar-riżors

100% tal-kontribuzzjoni finanzjarja hija użata sabiex tappoġġja l-implimentazzjoni tal-
politika settorjali tas-sajd imfassla mill-Gvern tal-Możambik.

Il-Możambik għandu jkun responsabbli għall-ġestjoni ta' l-ammont korrispondenti, abbażi ta' 
l-għanijiet identifikati bi qbil reċiproku bejn il-Partijiet u skond il-programmar annwali u 
multijannwali.

Għall-finijiet ta' l-implimentazzjoni tal-paragrafu preċedenti, malli dan il-Protokoll jidħol fis-
seħħ u sa mhux aktar tard mit-tliet xhur wara dik id-data, il-Komunità u l-Możambik 
għandhom jaqblu, fi ħdan il-Kumitat Konġunt li hemm ipprovdut għalih fl-Artikolu 9 tal-
Ftehim, dwar programm settorjali multijannwali u r-regoli dettaljati li jkopru, b'mod 
partikolari:

Fil-każ li l-evalwazzjoni annwali tal-progress li jkun sar fl-implimentazzjoni tal-programm 
settorjali multijannwali tiġġustifika dan, il-Komunità Ewropea tkun tista’ titlob li jerġa’ jsir 
aġġustament tal-kontribuzzjoni finanzjarja sabiex tadatta l-ammont effettiv tar-riżorsi 
finanzjarji allokati għall-implimentazzjoni tal-programm għal dawn ir-riżultati.

Il-liċenzji: tariffi

Il-liċenzi ta' sajd għandhom ikunu validi għal perjodu ta' mhux aktar minn sena, mill-1 ta' 
Jannar sa mhux aktar tard mill-31 ta' Diċembru ta' kull sena. Huma jistgħu jiġġeddu. 

It-tariffa għandha tkun ta' EUR 35 għal kull tunnellata maqbuda fiż-żoni tas-sajd tal-
Możambik.

Il-liċenzji tas-sajd jinħarġu wara li jitħallsu l-ammonti stabbiliti li ġejjin lill-awtoritajiet 
nazzjonali kompetenti:

- EUR 4 200 għal kull bastiment għall-qbid tat-tonn bit-tartarun, li huma 
ekwivalenti għat-tariffi dovuti għal 120 tunnellata ta’ speċijiet li jpassu ħafna u 
speċijiet assoċjati magħhom maqbuda kull sena; 

- EUR 3,500 għal kull bastiment tas-sajd bil-konz tal-wiċċ ta' aktar minn 250 
tunnellata grossa (GT), li huma ekwivalenti għat-tariffi dovuti għal 100 
tunnellata ta’ speċijiet li jpassu ħafna u speċijiet assoċjati magħhom maqbuda 
kull sena;

- EUR 1 680 għal kull bastiment tas-sajd bil-konz tal-wiċċ ta' inqasminn 250 
tunnellata grossa (GT), li huma ekwivalenti għat-tariffi dovuti għal 48 
tunnellata ta’ speċijiet li jpassu ħafna u speċijiet assoċjati magħhom maqbuda 
kull sena;

Zona tas-sajd

Il-bastimenti Komunitarji jistgħu jkunu nvoluti f'attivitajiet ta' sajd biss 'il barra minn 12-il mil 
nawtiku mil-linja ta' bażi fiz-zona tas-sajd definita fl-Appendiċi 4 tal-Protokoll anness mal-
Ftehim.

L-ingaġġar tal-baħrin

Is-sidien tal-bastimenti jintrabtu li jimpjegaw, għall-istaġun tas-sajd tat-tonn fiż-żona tas-sajd 
tal-Możambik, għallinqas 20% tal-baħrin li joriġinaw minn pajjiż AKP, li minnhom, jekk ikun 
possibbli, għallinqas 40% jiġu mill-Możambik.
Is-sidien tal-bastimenti għandhom jimpenjaw irwieħhom biex itellgħu abbord baħrin 
supplimentari mill-pajjiżi AKP.

Id-Dikjarazzjoni ta’ l-Organizazzjoni Internazzjonali tax-Xogħol (ILO) dwar il-Prinċipji u d-
Drittijiet Fundamentali tax-Xogħol, għandha tapplika fl-intier tagħha għall-baħrin li jittellgħu 
abbord bastimenti Komunitarji. Dan jirrigwarda b’mod partikolari l-libertà ta’ assoċjazzjoni u 
tar-rikonoxximent effettiv tad-dritt ta’ negozjar kollettiv tal-ħaddiema u ta' l-eliminazzjoni 
tad-diskriminazzjoni fir-rigward ta’ l-impjiegi u l-professjonijiet.

Il-kuntratti ta' xogħol tal-baħrin tal-Możambik għandhom jitħejjew skond il-punt 1 ta' dan il-
Kapitlolu bejn ir-rappreżentant(i) ta' sid il-bastiment u l-baħrin u/jew it-trejdjunjins jew ir-
rappreżentanti tagħhom. Għandha tintbagħat kopja ta' dawn il-kuntratti lill-firmatarji. Dawn 
il-kuntratti jiggarantixxu lill-baħrin il-benefiċċju tas-sistema tas-sigurtà soċjali applikabbli 
għalihom, li tinkludi assigurazzjoni f’każ ta’ mewt, mard u inċidenti. 

Is-salarju tal-baħrin għandu jitħallas mis-sidien tal-bastimenti. Għandhom ikunu ffissati bi 
qbil reċiproku bejn is-sidien tal-bastimenti jew ir-rappreżentanti tagħhom u l-awtoritajiet tal-
pajjiż AKP rilevanti qabel il-ħruġ tal-liċenzji tas-sajd. Madankollu, il-kundizzjonijiet tal-ħlas 
mogħtija lill-baħrin tal-Możambik ma jistgħux ikunu anqas minn dawk li japplikaw għall-
ekwipaġġi tal-Możambik u fl-ebda ċirkostanzi m'għandhom ikunu anqas minn dawk stabbiliti 
skond l-istandards ta' l-ILO.

Il-kummenti tar-rapporteur 

Ir-rapporteur jirrikonoxxi l-urġenza li tiġi konkluża l-Ftehima u jikkunsidra din il-proposta 
bħala waħda pożittiva, f'ċerti aspetti, fejn din tista' tikkontribwixxi u tappoġġja l-politika 
settorjali tal-Możambik fil-qasam tas-sajd. 

Madankollu, fir-rigward ta' l-għoti ta' liċenzji tas-sajd taħt ir-"Regolament li jirrigwarda l-
konklużjoni tal-Ftehima tas-Sħubija dwar is-Sajd bejn il-Komunità Ewropea u r-Repubblika 
tal-Możambik", u minħabba li huwa tant diffiċli li din tiġi emendata, fejn din hija r-
responsabbilta tal-Kunsill u tal-Kummissjoni, ir-rapporteur jesprimi b'mod l-aktar ċar in-
nuqqas ta' qbil tiegħu, peress li ma ġiex rispettat il-prinċipju stabbilita relattiva li, minkejja 
r-rikors għal kriterji oħra, dejjem kien qed jiġi meqjus fil-ftehimiet preċedenti.

Ir-rapporteur jiddispjaċih wkoll li minħabba kunsiderazzjonijiet legali possibbli, kien 
impossibbli li jiġu mressqa emendi għall-artikoli tal-ftehima mmirati l-ewwel lejn l-analiżi u 
l-ġestjoni mtejba ta' ftehimiet futuri tas-sajd, fuq kollox permezz tat-tisħiħ tas-soċjeta ċivili 
tal-Możambik bil-parteċipazzjoni attiva tas-sajjieda, u t-tieni lejn l-ottimizzazzjoni tar-regoli 
internazzjonali fir-rigward tal-kategoriji ta' impjieg konċernati, b'mod partikulari fir-rigward 
tat-twaqqif ta' regoli dwar salarju minimu għal sajjieda ACP, sitwazzjoni li tillimita b'mod 

sostanzjali l-mandat ta' politika tal-Parlament Ewropew li jirriżulta mil-leġġitimita 
demokratika tiegħu.

Fid-dawl ta' dan, ir-rapporteur ressaq diversi emendi mmirati lejn it-titjib ta' l-informazzjoni 
mressqa lill-Parlament Ewropew.  Hu xtaq ukoll li l-Kummissjoni tippreżenta lill-Parlament u 
lill-Kunsill rapport dwar l-applikazzjoni tal-ftehim matul l-aħħar sena ta’ validità tal-Protokoll 
qabel jiġi konkluż ftehim ieħor li jġeddu.

10.10.2007

OPINJONI TAL-KUMITAT GĦALL-BAĠIT

għall-Kumitat għas-Sajd

dwar il-proposta għal regolament tal-Kunsill dwar il-konklużjoni tal-Ftehim tas-Sħubija dwar 
is-Sajd bejn il-Komunità Ewropea u r-Repubblika tal-Możambik
(COM(2007)0472 –  – C6-0284/2007 –207/0170 (CNS))

Rapporteur għal opinjoni: Helga Trüpel

EMENDI

Il-Kumitat għall-Baġits jistieden lill-Kumitat għas-Sajd, bħala l-kumitat responsabbli, sabiex 
jinkorpora l-emendi li ġejjin fir-rapport tiegħu:

Test propost mill-Kummissjoni Emendi mill-Parlament

Emenda 1
Artikolu 3, paragrafu 1 a (ġdid)

Ta' kull sena l-Kummissjoni se tevalwa 
jekk l-Istati Membri li l-bastimenti 
tagħhom joperaw skond dan il-Protokoll 
ikkonformawx mar-rekwiżiti ta' 
rappurtaġġ. Meta dan ma jkunx il-każ, il-
Kummissjoni ma tilqax it-talbiet tagħhom 
għal liċenzji tas-sajd għas-sena ta' wara. 

Ġustifikazzjoni

Il-bastimenti li ma jikkonformawx mar-rekwiżit l-aktar bażiku, jiġifieri li jirrappurtaw dak li 
jaqbdu, m'għandhomx jibbenefikaw minn għajnuna finanzjarja mill-UE.

Emenda 2
Artikolu 3 a (ġdid)

Artikolu 3a
Ta' kull sena l-Kummissjoni tirrapporta 
lill-Parlament Ewropew u lill-Kunsill dwar 
ir-riżultati tal-programm settorjali 
plurijennali msemmi fl-Artikolu 7 tal-
Protokoll. 

Ġustifikazzjoni

Sabiex tevalwa jekk il-kumpens imħallas mill-UE jinżammx kont xieraq tiegħu u fil-fatt 
jippromwovix l-użu sostenibbli tar-riżorsi tas-sajd fil-Możambik, il-Kummissjoni għandha ta' 
kull sena tirrapporta lill-Parlament.

Emenda 3
Artikolu 3 b (ġdid)

Artikolu 3b
Qabel ma jiskadi l-Protokoll u qabel ma 
jinbdew negozjati ġodda għal tiġdid 
eventwali, il-Kummissjoni għandha 
tissottometti lill-Parlament Ewropew u lill-
Kunsill evalwazzjoni ex-post tal-Protokoll, 
inkluża analiżi ta' l-ispejjeż imqabbla mal-
benefiċċju.

Ġustifikazzjoni

Qabel ma jinbdew kwalunkwe negozjati hija meħtieġa evalwazzjoni tal-protokoll attwali, 
sabiex isir magħruf x'bidliet, jekk ikun il-każ, għandhom jiddaħħlu f'tiġdid eventwali.

OPINJONI TAL-KUMITAT GĦALL-IŻVILUPP

għall-Kumitat għas-Sajd

dwar il-proposta għal regolament tal-Kunsill li jirrigwarda l-konklużjoni tal-Ftehima tas-
Sħubija dwar is-Sajd bejn il-Komunità Ewropea u r-Repubblika tal-Możambik
(COM(2007)0472 – C6-0284/2007 – 2007/0170(CNS))

Rapporteur għal opinjoni: Josep Borrell Fontelles

ĠUSTIFIKAZZJONI QASIRA

L-iżvilupp tal-politika għall-koperazzjoni u tal-politika komuni għas-sajd (CFP) ta' l-Unjoni 
Ewropea għandu jkun konsistenti, kumplimentari u kkoordinat, u għandu jikkontribwixxi, fit-
totalità tiegħu, għat-tnaqqis tal-faqar u għall-iżvilupp sostenibbli tal-pajjiżi kkonċernati.

L-UE impenjat ruħha biex tiżgura l-karattru sostenibbli tas-sajd madwar id-dinja, kif definit 
fil-laqgħa għolja tan-Nazzjonijiet Uniti ta' l-2002 f'Johannesburg, li żżomm jew terġa' 
tistabbilixxi livelli ta' stokk bil-ħsieb li tipproduċi l-ammont ta' produzzjoni massimu 
sostenibbli.

L-UE aċċettat il-"Kodiċi ta' Mġiba għas-Sajd Responsabbli" ta' l-organizzazzjoni tan-
Nazzjonijiet Uniti, bil-għan li tippromwovi sajd sostenibbli għat-tul u biex tafferma li d-dritt 
tas-sajd iġorr miegħu l-obbligu li dan isir b'mod responsabbli sabiex jiġu żgurati l-
konservazzjoni u l-ġestjoni effettivi tar-riżorsi akkwatiċi ħajjin.

Il-preżenza ta' l-UE f'ilmijiet imbiegħda hija objettiv leġittimu, iżda jrid jitfakkar li l-interess 
tas-sajd ta' l-Unjoni Ewropea għandu jkun imħares b'mod parallel ma' l-interess fl-iżvilupp 
tan-nazzjonijiet li magħhom ikunu ġew ffirmati l-ftehimiet dwar is-sajd.

Il-Kumitat għall-Iżvilupp tal-Parlament Ewropew jilqa' b'sodisfazzjon ir-reżoluzzjoni tat-22 
ta' Ġunju 2006 ta' l-Assemblea Parlamentari Konġunta ACP-EU dwar "Is-Sajd u l-aspetti 
soċjali u ambjentali tiegħu fil-pajjiżi li qegħdin jiżviluppaw", b'mod partikulari għax iqis li l-
ħarsien ta' l-interessi tas-sajd ta' l-UE u ta' l-ACP jridu jiġu kkoordinati bil-ġestjoni sostenibbli 
tar-riżorsi tas-sajd f'termini ekonomiċi, soċjali u ambjentali fuq naħa, u bl-għixien tal-
komunitajiet kostali li huma dipendenti mis-sajd fuq l-oħra.

Il-Kumitat għall-Iżvilupp tal-Parlament Ewropew jenfasizza wkoll li l-Ftehima ta' Sħubija 
dwar is-Sajd ta' l-ACP-EU tirreferi għar-rispett tal-Ftehima ta' Cotonou; jinsisti li jrid jitqies 
b'mod sħiħ l-Artikolu 9 tal-Ftehima ta' Cotonou dwar id-drittijiet tal-bniedem, il-prinċipju 

demokratiċi, il-governanza tajba u l-istat tad-dritt, u jilqa' b'sodisfazzjoni l-garanziji mogħtija 
mis-servizzi tal-Kummissjoni li għal dan il-għan se jżommu f'moħħhom il-kontenut ta' l-
Artikolu 9 meta jinnegozjaw ftehimiet ma' pajjiżi li qegħdin jiżviluppaw, inklużi dawk li 
m'humiex ta' l-ACP.

Il-ftehima proposta se tabbroga u tieħu post il-Ftehima bejn il-Komunità Ewropea u r-
Repubblika tal-Możambik li kienet daħlet fis-seħħ fl-1 ta' Jannar 2004.

Il-Protokoll u l-Anness ġew konklużi għal perjodu ta' ħames snin mid-data li fiha jkunu ġew 
konklużi l-proċeduri ta' adozzjoni xierqa. Dan se jiġi mġedded b'mod taċitu għal perjodi 
sussegwenti ta' ħames snin.

Il-Protokoll għall-ftehima proposta jagħti lis-settur tas-sajd il-possibilitajiet ta' 44 "vapuri li 
jistadu bit-tartarun", minn Spanja, Franza u l-Italja, u ta' 45 "skuna li jistadu bil-konz tal-
wiċċ", minn Spanja, Franza, il-Portugall u r-Renju Unit, li b'kollox jammontaw għal 89 
liċenzja.
Il-kontribuzzjonijiet finanzjarji ġew iffissati fuq EUR 650 000 kull sena għal kull tunnellaġġ 
ta' referenza ta' 10 000 tunnellata. Hemm ammont speċifiku ta' EUR 250 000 fis-sena li hu 
maħsub biex jappoġġja u jimplimenta inizjattivi li jittieħdu fil-kuntest tal-politika settorjali 
għas-sajd tal-Możambik.

Jekk il-kwantità ġenerali tal-qbid kollu jeċċedi t-tunnellaġġ ta' referenza annwali, il-
kontribuzzjoni finanzjarja għandha tiżdied b'EUR 65 għal kull tunnellata addizzjonali li 
tinqabad.

Il-Kumitat għall-Iżvilupp tal-Parlament Ewropew jilqa' b'sodisfazzjon il-ħolqa msemmija ma' 
l-inizjattivi nazzjonali, u jispera li dawn jinkludu l-finanzjament ta' proġetti lokali ta' 
infrastruttura ta' l-ipproċessar u l-kummerċjalizzazzjoni tal-ħut, biex b'hekk il-popolazzjonijiet 
lokali jkunu jistgħu jmorru lil hinn mis-sajd ta' sussistenza.

Il-Kumitat għall-Iżvilupp tal-Parlament Ewropew jilqa' b'sodisfazzjon ukoll il-fatt li b'mod 
parzjali l-ftehima hija bbażata fuq evalwazzjoni tas-sajd lokali u li din trawwem koperazzjoni 
xjentifika u teknika ma' l-awtoritajiet lokali. Ir-riżoluzzjoni ta' l-ACP-EU msemmija hawn fuq 
tqis li l-evalwazzjoni xjentifika tar-riżorsi trid tkun kundizzjoni minn qabel għall-aċċess għas-
sajd, u li l-evalwazzjoni annwali tar-riżorsi trid tkun kundizzjoni biex jinkisbu permessi għas-
sajd ulterjuri.

Il-Kumitat għall-Iżvilupp tal-Parlament Ewropew ma jappoġġjax il-proċedura adottata għal 
din il-ftehima għax il-Parlament Ewropew kellu jkun involut fil-mandat tan-negozjati li l-
Kunsill ta lill-Kummissjoni, u kellu jkun imgħarraf ukoll dwar l-iżvilupp tan-negozjati.

Dwar il-ftehima proposta l-Parlament kien ikkonsultat f'Awwissu 2007 biss, jiġifieri tmien 
xhur wara li l-ftehima ġiet inizjalata, bil-ħsieb li din tidħol fis-seħħ fl-1 ta' Jannar 2007. Il-
Parlament għandu joġġezzjona u għandu jagħmilha ċara li din il-proċedura m'hix aċċettabbli.

Il-Kummissjoni u l-Kunsill għandhom jaslu għal ftehim dwar il-kundizzjonijiet li jagħtu lill-
Parlament opportunità vera li jkun ikkonsultat. Fin-nuqqas ta' ċirkustanza bħal din, il-Kumitat 
għas-Sajd għandu jmexxi r-reazzjoni tal-Parlament għall-qagħda preżenti, inkluża l-għażla li 
jivvota kontra l-ftehimiet dwar is-sajd imressqa f'din il-proċedura.

EMENDI

Il-Kumitat għall-Iżvilupp jistieden lill- Kumitat għas-Sajd, bħala l-kumitat responsabbli, 
sabiex jinkorpora l-emendi li ġejjin fir-rapport tiegħu:

Test propost mill-Kummissjoni Emendi mill-Parlament

Emenda 1
Premessa 2 a (ġdid)

(2a) Il-kontribuzzjoni finanzjarja tal-
Komunità għandha tintuża għall-iżvilupp 
tal-popolazzjonijiet tal-kosta li jgħixu mis-
sajd u fuq il-ħolqien ta' industriji lokali 
żgħar ta' l-iffriżar u l-ipproċessar tal-ħut;

